
Urniyetan 
malkoa franko 

Negarra franko, herra gainezka, eta 
ezintasun etsian irtendako oihu asko 
nagusi. PNVa eta PSOEa kidetzen di-
tuzten garrasiek, gutxitan zan dute 
pisu handiagorik ostiraleko ehorzketan 
baino. 

Eta zerraldoa elizatik irtetean «Eusko 
gudariak» kantaren notak entzuten hasi 
direnean, denek altxa dituzte ukabilak, 
baina gutxik lortu dute hitz ozenik jaul-
kitzea. Zerraldoaren ondotik abiatu di-
renen aurpegiek, ozta erakusten zuten 
malko etsien isuriaz besterik. 

Juan Karlos Alberdik bi karrera bu-
rutu ditu gartzela barruan; eta orain hi-
rugarrenerako abian zegoen: Filosofía-
koan, Zorroagan inskribiturik. Hain 
zuzen ere. Fakultateko Sekretarioak eta 
Dekanorde batek hitz egin zuten Juan-
karrekin hiltzeko bezperan; eta «ondo» 
aurkitu zuten. Biharamonean, bere 30 
urteetan, bat-batean hila. 

Baina herri honen izenean mintzo 
omen diren batzuk, ez dute trajedia hitz 
horretan min handirik hartu: «Esta 
muerte permite a HB desviar la aten
ción de los asesinatos de la semana an
terior". . . Hori da dena. Droga-sal-
menta eta Aberriaren aldeko borroka.. 
berdin. Batak bestea izkutatzen! Kitto!. 

Eta, jakina, tristura inon erakuste-
kotan, gaueko negozio ilunak eta aitor-
ezinak bultzatzen dituztenen ehorz-
ketan... Urnietara azalduko al dira 
bada gure «jaurlari» ohoragarriak?. 

Baina hori guztia gertatzen denean, 
alderdi «abertzale» izeneko batzuk 
Euskal Herriaren hondatza ileekin bat 
egiten dutenean, behin eta berriz al-
derdi horiek etsaiarekin bat eginik jo-
katzen dutenean, ez gaude «txotxolo» 
elizkoi mordo baten aurrean. Ez. ez. 

Hemen gertatzen den guztia gerta-
tzen denean, salduei eta etsaiaren mo-
rroiei traidore deitzeko unea etorri da. 

